
Shri Kalabhairava Ashtottarashata Namavali

શ્રીકાલભૈરવાષ્ટોત્તરશતનામાવલિઃ

ૐ શ્રીગણેશાય નમઃ ।
ૐ હ્રીં   ક્રીં  હૂં  હ્રીં   કાલભૈરવદેવાય નમઃ । કાલકાલાય ।
કાલદણ્ડધૃતે । કાલાત્મને । કામમન્ત્રાત્મને ।
કાશિકાપુરનાયકાય । કરુણાવારિધયે । કાન્તામિલિતાય ।
કાલિકાતનવે । કાલજાય । કુક્કુટારૂઢાય । કપાલિને ।
કાલનેમિઘ્ને । કાલકણ્ઠાય । કટાક્ષાઽનુગ્રહીતાઽખિલસેવકાય ।
કપાલકર્પરોત્કૃષ્ટભિક્ષાપાત્રધરાય । કવયે । કલ્પાન્તદહનાકારાય ।
કલાનિધિકલાધરાય । કપાલમાલિકાભૂષાય નમઃ॥ ૨૦

ૐ હ્રીં   ક્રીં  હૂં  હ્રીં   કાલીકુલવરપ્રદાય નમઃ ।
કાલી-કલાવતી-દીક્ષા-સંસ્કારોપાસનપ્રિયાય । કાલિકાદક્ષપાર્શ્વસ્થાય ।
કાલીવિદ્યાસ્વરૂપવતે । કાલીકૂર્ચસમાયુક્તભુવનાકૂટભાસુરાય ।
કાલીધ્યાનજપાસક્તહૃદાકારનિવાસકાય ।
કાલિકાવરિવસ્ત્યાદિપ્રધાનકલ્પપાદપાય । કાલ્યુગ્રાવાસવ
બ્રાહ્મી પ્રમુખાચાર્યનાયકાય । કઙ્કાલમાલિકાધારિણે ।
કમનીયજટાધરાય । કોણરેખાષ્ટભદ્રસ્થપ્રદેશબિન્દુપીઠકાય ।
કદલીકરવીરાર્કકઞ્જહોમાર્ચનપ્રિયાય । કૂર્મપીઠાદિ શક્તીશાય ।
કલાકાષ્ઠાઽધિપાલકાય । કઠભ્રુવે । કામસઞ્ચારિણે । કામારયે ।
કામરૂપવતે । કણ્ઠાદિસર્વચક્રસ્થાય । ક્રિયાદિકોટિદીપકાય નમઃ॥ ૪૦

ૐ હ્રીં   ક્રીં  હૂં  હ્રીં   કર્ણહીનોપવીતાપાય નમઃ । કનકાચલદેહવતે ।
કન્ધરાકારદહરાગસભાસુર મૂર્તિમતે   । કપાલમોચનાનન્તાય । કાલરાજાય ।
ક્રિયાપ્રદાય । કરણાધિપતયે । કર્મકારકાય । કર્તૃનાયકાય ।
કણ્ઠાદ્યખિલદેશાહિભૂષણાઢ્યાય । કલાત્મકાય । કર્મખણ્ડાધિપાય ।
કિલ્બિષમોચિને । કામકોષ્ટકાય । કલકણ્ઠારવાનન્દિને ।
કર્મશ્રદ્ધાવરપ્રદાય । ગુણભાકીર્ણગાન્ધારસઞ્ચારિણે । ગૌમતીસ્મિતાય ।

કિઙ્કિણીમઞ્જુનિર્વાણ -કટીસૂત્રવિરાજિતાય ।
કલ્યાણકૃત્કલિધ્વંસિને નમઃ॥ ૬૦

ૐ હ્રીં   ક્રીં  હૂં  હ્રીં   કર્મસાક્ષિણે નમઃ । કૃતજ્ઞપાય ।
કરાળદંષ્ટ્રાય  । કન્દર્પદર્પઘ્નાય । કામભેદનાય ।
કાલાગુરુવિલિપ્તાઙ્ગાય  । કાદરાર્થાઽભયપ્રદાય । કલન્તિકાભરદાય ।
કાલીભક્તલોકવરપ્રદાય । કમિનીકાઞ્ચનાભક્તમોચકાય ।
કમલેક્ષણાય । કાદમ્બરીરસાસ્વાદલોલુપાય । કાઙ્ક્ષિતાર્થદાય ।
કબન્ધનાવાય । કામાખ્યાકાઞ્ચ્યાદિક્ષેત્રપાલકાય । કૈવલ્યપ્રદમન્દારાય ।
કોટિસૂર્યસમપ્રભાય । ક્રિયેચ્છાજ્ઞાનશક્તિપ્રદીપકાનલલોચનાય ।
કામ્યાદિકર્મસર્વસ્વફલદાય । કર્મપોષકાય નમઃ॥ ૮૦

ૐ હ્રીં   ક્રીં  હૂં  હ્રીં   કાર્યકારણનિર્માત્રે નમઃ ।
કારાગૃહવિમોચકાય । કાલપર્યાયમૂલસ્થાય । કાર્યસિદ્ધિપ્રદાયકાય ।
કાલાનુરૂપકર્માઙ્ગમોક્ષણભ્રાન્તિનાશનાય  । કાલચક્રપ્રભેદિને ।
કાલિમ્મન્યયોગિનીપ્રિયાય । કાહલાદિમહાવાદ્યાતાલતાણ્ડવલાલસાય ।
કુલકુણ્ડલિનીશાક્તયોગસિદ્ધિપ્રદાયકાય । કાલરાત્રી
મહારાત્રી શિવરાત્ર્યાદિ કારકાય । કોલાહલધ્વનયે । કોપિને ।
કૌલમાર્ગપ્રવર્તકાય । કર્મકૌશલ્યસન્તોષિણે । કેલીભાષણલાલસાય ।
કૃત્સ્નપ્રવૃત્તવિશ્વાણ્ડપઞ્ચકૃત્યવિદાયકાય । કાલનાથપરાય ।
કાલાય । કાલધર્મપ્રવર્તકાય । કુલાચાર્યાય નમઃ॥ ૧૦૦

ૐ હ્રીં   ક્રીં  હૂં  હ્રીં   કુલાચારરતાય નમઃ । ગુહ્વષ્ટમીપ્રિયાય ।
કર્મબન્ધાખિલચ્છેદિને । ગોષ્ટસ્થભૈરવાગ્રણ્યે ।
કટોરૌજસ્યભીષ્માજ્ઞાપાલકિઙ્કરસેવિતાય । કાલરુદ્રાય ।
કાલવેલાહોરાંશમૂર્તિમતે   । કરાય નમઃ॥ ૧૦૮

ઇતિ શ્રીકાલભૈરવાષ્ટોત્તરશતનામાવલી સમ્પૂર્ણમ્॥

